
Xülasә 

Tәdqiqatın mәqsәdi –Müasir mәrhәlәdә mühasibat uçotu informasiyalarının müәssisәnin maliyyә- tәsәr-
rüfat fәaliyyәtinin idarә olunmasında tәsirini müәyyәn etmәkdir. Idarәetmә mexanizminin tәkmillәşdi-
rilmәsindә informasiyaların yığılması, saxlanması, işlәnmәsi vә ötürülmәsindә informasiya texnologiyaların-
dan istifadәnin zәruriliyi әsaslandırılıb. 

 Tәdqiqatın metodologiyası - sistemli yanaşma 
Tәdqiqatın nәticәsi –Müasir mәrhәlәdә maliyyә (mühasibat) uçotu informasiyalarının müәssisәlәrin ma-

liyyә-tәsәrrüfat fәaliyyәtinin idarә olunmasında rolu getdikcә artmaqdadır. 
Açar sözlәr: mühasibat uçotu, uçot göstәricilәri, informasiya, idarәetmә, qәrarların qәbulu, maliyyә.  
 
GİRİŞ 
Hәr bir cәmiyyәtin inkişafı vә fәaliyyәtinin 

әsasını maddi istehsal tәşkil edir. İnsanların 
maddi tәlәbatının ödәnilmәsi daim insan 
cәmiyyәtinin başlıca vәzifәsi olmuşdur. Bunun 
üçün isә istehsal vә satış prosesindә istifadә 
olunan әmәk vasitә vә әşyalarının, avadanlıq-
ların, nәqliyyat vasitәlәrinin, alәtlәrin istehsal 
inventarlarının, xammalların, materialların, ya-
rımfabrikatların vә s. olması lazımdır. İstehsal- 
ümumilikdә mәcmuu mәhsulun hәrәkәtinin 
başlanğıcı kimi tәkrar istehsal prosesinin әsas 
mәrhәlәsi hesab edilir vә o istehsal - tәdavül-
istehlak proseslәrindәn keçir. İstehsal, tәdavül 
vә istehlak proseslәri fasilәsiz olaraq tәkrar 
olunur, cәmiyyәtdә isә onun inkişafının bütün 
mәrhәlәlәrindә bu proseslәri xarakterizә edәn 
informasiyalar әldә etmәk zәruriyyәti yaranır. 

Mühasibat uçotu daima tәkmillәşdirilәrәk 
dövrün tәlәblәri sәviyyәsinә uyğunlaşmış, 
bazar iqtisadiyyatı şәraitindә ölkә iqtisadiy-
yatının formalaşması, sahibkarlığın inkişafı vә 
idarәetmә sistemindә mühüm amilә çevrilmiş-
dir. Müstәqillik qazandıqdan sonra ölkәmizdә 
“Mühasibat uçotu haqqında “ Azәrbaycan 
Respublikasının qanunu qәbul edilmişdir 
(1995, 2004-cü il, bu qanuna müxtәlif illәrdә 
әlavә vә dәyişikliklәr olunmuşdur.) Bu Qanun 
mülkiyyәt vә tәşkilati-hüquqi formasından 
asılı olmayaraq, Azәrbaycan Respublikası 
әrazisindә fәaliyyәt göstәrәn hüquqi şәxslәr, 
habelә hüquqi şәxs yaratmadan sahibkarlıq 

fәaliyyәti ilә mәşğul olan fiziki şәxslәr 
tәrәfindәn mühasibat uçotunun tәşkili vә apa-
rılması, o cümlәdәn maliyyә hesabatlarının 
hazırlanması vә tәqdim edilmәsi qaydalarını 
tәnzimlәyir.  

Yeni iqtisadi şәraitdә ölkәmizdә maliyyә 
hesabatları beynәlxalq standartlar(MHBS)  nә-
zәrә alınmaqla milli mühasibat uçotu stan-
dartları (MMUS) hazırlanmışdır. Onun tәtbiqi 
ilә, mühasibat (maliyyә) uçotu vә hesabatlarda 
şәffaflığın tәmin edilmәsi, informasiyaların 
düzgün vә etibarlı olması mәsәlәsi qarşıya 
qoyulmuşdur. 

 
Mühasibat uçotu informasiyaları idarә-

etmәnin mühüm amilidir. 
Müasir bazar münasibәtlәri şәraitindә yeni 

istehsal münasibәtlәrinin yaranması, material, 
әmәk vә maliyyә resurslarının sәfәrbәr edilmәsi, 
onlardan sәmәrәli istifadә olunması kimi mәsә-
lәlәr ön plana keçir. Mühasibat uçotu informasi-
yalarının yığılması, işlәnmәsi vә toplanmış bu 
informasiyalar әsasında qәrarların qәbul edil-
mәsi müәssisәnin fasilәsiz fәaliyyәtinin әsasını 
tәşkil edir. Bu mәsәlәlәrin hәllindә mühasibat- 
maliyyә uçotu informasiyalarından istifadә  yeni 
informasiya texnologiyalarının yaranmasına zә-
min yaradır. Çünki, yığılmış bu informasi-
yaların seçilmәsi, saxlanması, işlәnmәsi vә tәhlil 
edilmәsi yeni texnologiyalarsız mümkün ola 
bilmәz. 

UOT: 657; 311.216; 336.717.6  338:004; 330.47; 338:002.6 
JEL:  M-00; D-89 

Mühasibat (maliyyә) uçotu – idarәetmәdә in-
formasiya sisteminin maliyyә mәrkәzi olub, 
müәssisәnin idarә etmә aparatına, hәmçinin xa-
rici istifadәçilәrә müәssisәnin tәsәrrüfat fәaliy-
yәti haqqında tam vә sәhih mәlumat verir. Mü-
hasibat uçotu öz tәyinatına görә müәssisәnin 
fәaliyyәtinin idarә olunmasında әsas üç funksi-
yanı yerinә yetirir: 
Nәzarәt; 
Informasiya; 
Analitik. 
Bazar iqtisadiyyatı şәraitindә mühasibat 

uçotunun tәkmillәşdirilmәsi vә Maliyyә Hesa-
batının Beynәlxalq Standartlara uyğunlaşdırıl-
ması onun qarşısında aşağıdakı vәzifәlәri qoyur: 
Әsas vәsaitlәrin daxil olmasını, istehsaldan 

çıxarılmasını vә yerdәyişmәsini düzgün vә 
vaxtında uçotda әks etdirsin; 
İstifadә olunan әsas vәsaitlәrin miqdarı vә 

saxlanmasını dәqiq vә vaxtında uçotda әks et-
dirsin. 
Әsas vәsaitlәrin köhnәlmәsini (amortizasi-

yasını) dәqiq vә vaxtında uçotda әks etdirsin. 
Әsas vәsaitlәrin tәmiri üzrә mәsrәflәrin 

müәyyәn olunmasına vә onlardan sәmәrәli isti-
fadә olunmasına nәzarәt etsin. 
İstifadә olunmayan vә ya istifadәyә yarar-

sız әsas vәsaitlәri vaxtında aşkar etsin. 
İstifadә olunan maşın vә avadanlıqların is-

tehsal gücündәn vә xammal- materiallardan 
sәmәrәli istifadә olunmasına nәzarәt etsin. 
Rәhbәrliyi müәssisәnin tәsәrrüfat fәaliy-

yәtini tәnzimlәnmәsi mәqsәdi ilә vaxtında vә 
düzgün informasiyalarla tәmin etsin. 

Müәssisәlәrin idarә olunmasında, idarәetmә 
qәrarlarınının vaxtında vә düzgün qәbul edilmә-
sindә mühasibat uçotu informasiyaları başlıca 
rol oynayır. Mühasibat uçotu informasiyalarının 
işlәnmәsi texnologiyalarının tәkmillәşdirilmәsi 
vә yenilәşdirilmәsi idarәetmәnin әsas element-
lәrindәn birinә çevrilir. Müәssisәlәrin tәsәrrüfat 
fәaliyyәtinin idarә edilmәsinin sәmәrәliliyinin 
yüksәldilmәsi ilk növbәdә idarәetmә rәhbәrlә-
rinin, menecerlәrin, mütәxәssislәrin keyfiyyәtli 
informasiyalarla tәmin olunmasından asılıdır. 
Mühasibat uçotu informasiyalarının vaxtında vә 
keyfiyyәtlә işlәnmәsi yalnız yeni informasiya 
texnologiyalarının tәtbiqi әsasında baş verә 
bilәr. Müasir dövrdә alınmış informasiyaların 

analitik işlәnmәsindә hesablama texnikasından, 
kompyüterlәrdәn, telekommunikasiya vә proq-
ram tәminatından, idarәetmә sistemlәrinin avto-
matlaşdırılmasından vә s. geniş istifadә olun-
ması, idarәetmә qәrarlarının vaxtında vә düzgün 
qәbul olunmasına imkan yaradır. 

Mühasibat uçotu prinsiplәri, sistemi vә stan-
dartları daima tәkmillәşdirilmәklә, bazar iqtisa-
diyyatının formalaşmasında “Sahibkarlıq dili” 
vә ya “ Biznesin dili” vәzifәsini yerinә yetir-
mәklә, idarәetmә sistemindә mühüm rol oyna-
yır. Mühasibat uçotu göstәricilәri idarәetmә 
sisteminin mühüm elementi olmaqla yanaşı, 
müәssisәlәrin maliyyә - tәsәrrüfat fәaliyyәtinin 
tәnzimlәnmәsindә, istehsalın sәmәrәliliyinin 
artırılmasındakı rolu getdikcә artmaqdadır. 
Müәssisә vә tәşkilatlarda idarәetmә sisteminin 
bazar iqtisadiyyatının tәlәblәrinә uyğun tәşkili, 
ölkәmizdә Milli Mühasibat Uçotunun Maliyyә 
Hesabatının Beynәlxalq Standartları (MHBS) 
tәlәblәrinә uyğun qurulmasını vә tәkmillәş-
dirilmәsini zәruri edir. Bu gün bütün dünya iqti-
sadiyyatında informasiya, iqtisadiyyatın tәnzim-
lәnmәsi vә idarә edilmәsindә hәlledici vә 
müstәsna rol oynayır. 

Müasir şәraitdә  informasiyaların cәmiyyәtin 
vә iqtisadiyyatın idarә olunmasındakı rolu daha 
geniş yayılmağa başlamışdır. İqtisadiyyatın in-
kişafında vә idarәetmә qәrarlarının qәbulunda 
informasiya sistemindәn istifadә 1950-ci illәr-
dәn başlamışdır. Bu dövrә qәdәr nә alimlәr , nә 
dә mütәxәssislәr bu işә o qәdәr fikir vermә-
mişlәr. XX әsrin yarısından etibarәn müәs-
sisәlәrin idarә edilmәsindә informasiyaların 
işlәnmәsi perspektivi sürәtlә yayılmağa başladı. 
İdarәetmә problemlәri ilә mәşğul olan alimlәr, 
iqtisadçılar, psixoloqlar tәşkilatı mәsәlәdә in-
formasiyaların rolunu işıqlandırmağa, qәzet vә 
jurnallarda çap etmәyә başladılar. (Març vә Si-
mon, 1958 il). Onlar idarәetmә qәrarlarının 
qәbul edilmәsindә, informasiyaların işlәnmә-
sinin müәssisәnin mәnfәәtinin artırılmasın da vә 
әmәk mәhsuldarlığının yüksәldilmәsindә tәsiri 
haqqında yazılar dәrc etdirmәyә başladılar. 

  1970-ci ildәn başlayaraq, müәssisә vә tәş-
kilatlarda qәrarların qәbul olunmasında infor-
masiyaların işlәnmәsi sistemindәn daha geniş 
istifadә olunmağa başladı.  

Belәliklә, müәssisәlәrin fasilәsiz fәaliyyәtinin 

tәmin edilmәsi vә idarәetmә qәrarlarının qәbul 
edilmәsindә iqtisadi informasiyaların, xüsusi ilә 
mühasibat(maliyyә) uçotu informasiyalarının yı-
ğılması, saxlanması vә işlәnmәsi prosesi get-
dikcә geniş vüsәt almağa başladı. Iqtisadiyyatın 
müasir qloballaşması şәraitindә mühasibat (ma-
liyyә) uçotu vә hesabatları informasiyalarından 
istifadә idarәetmә qәraralarının qәbul edil-
mәsindә әsas amilә çevrilmişdir. Azәrbaycanda 
mühasibat uçotunun milli modelinin harmoniza-
siyasının tәmin edilmәsi mәqsәdi ilә son illәrdә 
mühasibat uçotu sistemindә bir çox islahatlar 
hәyata keçirilmişdir. Bu islahatların başlıca 
mәqsәdlәrindәn biri dә mәhz, bazar iqtisadiyya-
tının tәlәblәrinә cavab verә bilәcәk maliyyә uço-
tu vә hesabatlarının hazırlanmasıdır. Hazırlanmiş 
bu informasiyalar idarәetmә sistemi üçün әlveriş-
li, xarici investorlar tәrәfindәn isә başa düşülәn 
olmasıdır. Son illәrdә Maliyyә Nazirliyi mühasi-
bat uçotu standartlarının Beynәlxalq Mühasibat 
Uçotu Standartlarına (MHBS) uyğunlaşdırılması 
istiqamәtindә lazımi tәdbirlәr hәyata keçirir. 
Dünyadakı bir çox qurumlar tәrәfindәn kәnar 
istifadәçilәr üçün maliyyә hesabatları hazırlanır 
vә tәqdim edilir. Belә maliyyә hesabatlarının 
müxtәlif ölkәlәrdә oxşar görünmәsinә baxmaya-
raq, sosial- iqtisadi vә hüquqi vәziyyәtlәrdә 
müxtәlifliklәrin sәbәb olduğu fәrqlәr ortaya çıxır. 
Bu ölkәlәrdә milli tәlәblәrin müәyyәn edilmәsi 
zamanı maliyyә hesabatları istifadәçilәrinin 
tәlәblәrindәn irәli gәlәn fәrqlәr yaranır. Belә 
fәrqlәr müәyyәn vәziyyәtlәrdә ma-
liyyә(mühasibat) hesabatları elementlәrinin 
müxtәlif anlayışlarının ümumilәşdirilәrәk istifa-
dәsinә yol açıb. Mәsәlәn, aktivlәr, öhdәliklәr, 
kapital, gәlir vә xәrclәr. Bunlar maliyyә hesa-
batlarının әsas elementlәri olub, maliyyә hesa-
batlarında maddәlәrin tanınması zamanı istifadә 
olunur. 

Mühasibat Uçotunun Beynәlxalq Standartları 
Komitәsi (MUBSK) maliyyә hesabatlarının ha-
zırlanması vә tәqdim olunması ilә bağlı qayda-
ların, mühasibat uçotu standartlarının vә prose-
durlarının bir-birinә uyğunlaşdırılması mәqsәdilә 
bu fәrqliliklәrin azaldılmasına çalışır. Komitә 
inanır ki, daha yaxşı uyğunlaşdırmaya iqtisadi 
qәrarların qәbul edilmәsindә faydalı olan infor-
masiyanı tәmin etmәk mәqsәdilә hazırlanan ma-
liyyә hesabatları üzәrindә fikirlәri cәmlәmәklә 

daha çox nail oluna bilәr. Bu mәqsәdlә hazırla-
nan maliyyә hesabatları әksәr istifadәçilәrin 
ümumi ehtiyaclarına cavab verir. Ona görә ki, 
bütün istifadәçilәr iqtisadi qәrarlar qәbul etmәk 
üçün aşağıdakı müddәaları әsas götürürlәr: 

a) sәhm investisiyasını nә zaman almaq, 
saxlamaq yaxud satmaq barәdә; 

b) rәhbәrliyin idarәetmә qabiliyyәtini vә ya 
hesabatlılığını qiymәtlәndirmәk barәdә; 

c) qurumun öz işçilәrinә ödәnişlәr etmәk vә 
digәr mükafatlarla tәmin etmәk imkanını 
qiymәtlәndirmәk barәdә;  

d)müәssisәyә borc olaraq verilmiş mәblәğ-
lәr üzrә zәmanәtlәri qiymәtlәndirmәk barәdә; 

e)vergiqoyma siyasәtlәrini müәyyәn etmәk 
barәdә; 

f)bölüşdürülә bilәn mәnfәәt vә dividend-
lәrin müәyyәn edilmәsi barәdә;  

g)milli gәlir statistikasının hazırlanması vә 
istifadәsi barәdә;   

h)qurumun fәaliyyәtinin tәnzimlәnmәsi 
barәdә. 

Qeyd etdiyimiz kimi istәnilәn müәssisә vә 
tәşkilatlarda idarәetmә qәrarlarının qәbul olun-
masında mühasibat-maliyyә informasiyaları baş-
lıca rol oynamaqla yanaşı onlara qoyulan 
tәlәblәri; - anlaşılanlığı, müqayisәliliyi, münasib-
liliyi, etibarlılığı ödәyә bilsin. İstifadәçilәrә 
tәqdim olunan informasiyalar әsaslandırılmış vә 
keyfiyyәtli idarәetmә qәrarlarının qәbul olunma-
sına zәmin yaratsın. Bütün müәssisә vә tәşkilat-
larında idarәetmә qәrarlarının qәbulu zamanı 
istifadә olunan informasiyaların әhәmiyyәtli his-
sәsini mühasibat (maliyyә) uçotu vә hesabatları 
informasiyaları tutur. 

 
Informasiyaların işlәnmәsinin müәssisә-

nin idarәedilmәsindә rolu  
  İqtisadi inkişafın müasir mәrhәlәsindә onun 

idarәedilmәsinin mühüm elementlәrindәn biri 
informasiya tәminatıdır. İnformasiyaların top-
lanması, qruplaşdırılması, saxlanması, işlәnmәsi 
, ötürülmәsi vә istifadә edilmәsinin bütün dün-
yada tәtbiqi iqtisadiyyatın qlobal inkişaf prob-
lemlәrindәn biri hesab olunur. Bu problemin 
hәllindә mühasibat uçotunun kompyüterlәş-
dirilmәsi vә onun göstәricilәrinin analitik 
işlәnmәsi mühüm yer tutur, çünki ölkә iqtisa-
diyyatının әsas subyektlәri olan müәssisә vә 

tәşkilatlarda iqtisadi informasiyaların әsasını 
mühasibat uçotu informasiyaları tәşkil edir. 
Әldә olunmuş informasiyalar yığılaraq tәhlil 
edilir vә qәrarların qәbul edilmәsi üçün rәhbәr-
liyә vә maraqlı tәrәflәrә verilir. 

Hesabat dövründә müәssisәnin (tәşkilatın) 
fәaliyyәti haqqında tam vә doğru mәlumat al-
maq üçün, mühasibat (maliyyә) uçotu vә hesa-
batı göstәricilәrini yazmaq, izahını vermәk, şәrh 
etmәk, ümumilәşdirmәk lazımdır. Tәhlilin 
nәticәlәri bir qayda olaraq, analitik şәkildә izah 
vәrәqәlәrindә yazılmalıdır. 

 Hesabat göstәricilәrinin tәhlil zamanı onla-
rın şәrhindә peşәkar qәrarların qәbul edilmә-
sindә mütәxәssis analitiklәr әhәmiyyәtli rol oy-
nayır, belә ki, tәsәrrüfat fәaliyyәti haqqında 
doğru-düzgün mәlumat verәrәk ümumi vәziy-
yәtin qiymәtlәndirilmәsinә vә effektiv idarәet-
mә qәrarlarının qәbul edilmәsinә imkan yaradır. 
Tәbii ki, bu da mütәxәssis analitikin tәqdima-
tından, inamından, onun bilik sәviyyәsindәn 
asılıdır. MHBS –ya uyğun olaraq peşәkar qәrar-
lar – mühasibat uçotu standartının elementi, 
mühasib peşәsinin mәdәniyyәt elementidir. 
Peşәkar qәrarın bir neçә növü vardır ki, bunlar-
dan birincisi, uçot siyasәtinin formalaşmasında 
(xәrclәrin paylanması metodunun seçilmәsindә, 
istehsal –material ehtiyatlarının qiymәtlәndi-
rilmәsindә, amortizasiya ayırmalarında vә .s) 
istifadә olunur. İkincisi , mühasibat – maliyyә 
uçotunda müәyyәn mәsәlәlәr normativ –hüquqi 
baza ilә tәnzimlәnmәlidir. Üçüncüsü, mühasibat 
uçotunda müxtәlif normativ aktlar birbiri ilә düz 
gәlmәli, uyğunlaşmalıdır. Dördüncüsü mühasi-
bat uçotunun fәaliyyәtdә olan qaydaları qanun-
verici sistemlә tәnzimlәnmәlidir ki, bu da  
peşәkar mühasibin vәzifәsini yerinә yetirmәyә 
imkan vermiş olsun. 

Müәssisәnin fasilәsiz fәaliyyәtinin tәmin 
edilmәsi vә düzgün idarәetmә qәrarlarının qәbu-
lu mәqsәdi ilә müxtәlif sahәlәrdәn toplanmış 
informasiyalar qruplaşdırılır, işlәnilir, saxlanılır 
vә idarәetmә qәrarlarının qәbul edilmәsi 
mәqsәdi ilә ötürülür. Bu zaman mühasi-
bat(maliyyә) uçotu göstәricilәrinin dәqiqliyi vә 
etibarlılığının yoxlanılmasına xüsusi fikir verilir, 
çünki, düzgün qәrarların qәbul olunması әldә 
olunmuş göstәricilәrin düzgünlüyündәn asılıdır. 
Bildiyimiz kimi ilkin sәnәdlәr bir qayda olaraq 

bu vә ya digәr tәsәrrüfat әmәliyyatlarını әks 
etdirir vә bu zaman göstәricilәrdә sürüşmәlәr 
ola bilәr ki, bu da rәqәmlәrdә sәhvlәrin olması-
na sәbәb olar. İnformasiyaların dәqiq olmaması 
bir çox obyektiv vә subyektiv sәbәbdәn ola 
bilәr. Bunun üçün informasiyalar bir neçә 
mәrhәlәdә yoxlanılır; 

1.Hesablar üzrә yoxlama – bu zaman döv-
riyyә -qalıq cәdvәllәri tәrtib olunur vә bunun 
әsasında hesablar üzrә yoxlama aparılır. 

2.Qarşılıqlı yoxlama – müxtәlif mәnbәlәrdәn 
alınmış informasiyalar müqayisә edilәrәk qarşı-
lıqlı yoxlanılır. 

3.Mәntiqi yoxlama – müәsisәdә yaranmış 
iqtisadi vәziyyәt analitik araşdırılır, bununla 
yanaşı daxili informasiyaların xarici informasi-
yalara uyğunluğu yoxlandıqdan sonra onun 
düzgünlüyünә inanılır. 

4. (düzәliş) - Uçot göstәricilәrinә әsasәn 
müәssisәnin әmlakının balans mәnfәәtinә , şәxsi 
kapitalın hәcminә vә amortizasiyaya düzәliş 
edilir. Bu zaman hәyata keçirilәn  düzәliş әsaslı 
vә obyektiv olması xüsusi әhәmiyyәt kәsb edir.  

  Müәsisәlәrin idarә olunmasında әsas mә-
sәlә onun maliyyә - tәsәrrüfat fәaliyyәti haqqın-
da informasiyaların analitik tәhlilidir. Bu tәlәb 
edir ki, müәssisәnin maliyyә - tәsәrrüfat 
fәaliyyәtindә daxili vә xarici amillәr nәzәrә 
alınmaqla, alınmış informasiyalar analitik işlәni-
lsin. Informasiyaların analitik işlәnmәsi prosesi 
müxtәlif texniki vasitәlәrlә hәyata keçirilir vә bu 
da mühasibat uçotu göstәricilәrinin yığılması, 
işlәnmәsi, saxlanması vә informasiyaların ötü-
rülmәsi , operativ qәrarların qәbul olunması , 
istehsal prosesinindә uçot vә nәzarәtin yerinә 
yetirilmәsinә imkan verir. 

İnformasiyaların analitik işlәnmәsinә aşağı-
dakılar daxildir: 

1.Göstәricilәr sisteminin müәyyәn olunması 
– hәyata keçirilәn tәhlilin öyrәnilmәsi tәlәb edir 
ki, tәhlil nәticәsindә qarşıya qoyulan mәqsәdә 
nail olunsun. 

Göstәricilәr aşağıdakı kimi qruplaşdırılır: 
Hesablanma qaydasına ;Tәtbiq olunan öl-

çülәrә görә; Alınma xüsusiyyәtlәrinә görә; 
Ümumilәşdirmә dәrәcәsinә görә; Müәssisәnin 
fәaliyyәtinә münasibәtinә görә; 

2.İnformasiyaların ümumilәşdirilmәsi; 

Sәmәrәlilik amillәrinә görә; Hәyat dövrü 
mәrhәlәlәrinә görә . 

Mühasibat uçotu informasiyalarının analitik 
işlәnmәsi prosedurlarının sәmәrәli olması bir 
başa informasiya tәminatının keyfiyyәtindәn 
asılıdır. Çünki, informasiyaların işlәnmәsi pro-
sedurunda hәmin informasiyaların keyfiyyәtinә 
nәzarәt edilir. Mühasibat çotu informasiya-
larının analitik işlәnmәsi prosedurlarının hәyata 
keçirilmәsidә informasiyalara aşağıdakı keyfiy-
yәt tәlәblәri qoyulur: 
Zәrurilik – informasiyaların mәzmunu 

xarakterizә edir vә onun istifadә dәrәcәsinin 
әhәmiyyәtliliyini göstәrir; 
Kifayәtlilik - Hәyata keçirilmiş tәsәrrüfat 

әmәliyyatlarını miqdar vә keyfiyyәt baxımından 
әhatә etsin; 
Vaxtında olma – informasiyaların vaxtında 

çatdırılması analitiklәrә onların işlәnmәsinin 
maksimum az vaxtda işlәmәyә imkan verir; 
 Hәqiqilik vә etibarlılıq - informasiyaların 

formalaşma mәnbәlәrinin hәqiqiliyi vә idarәet-
mәdә onların etbarlılıq dәrәcәsini müәyyәn edir; 
Analitiklik – tәsәrrüfat fәaliyyәtinin faktla-

rının dәqiqliyi, onların ayrı- ayrı hissәlәrinin, 
detallarının öyrәnilmәsi. 

  Mühasibat uçotu informasiyalarının analitik 
işlәnmәsi müәssisәnin maliyyә- tәsәrrüfat fә-
aliyyәtindә yaranan neqativ halların aşkarlan-
masına, onların vaxtında aradan qaldırılması 
üçün qәrarların qәbul olunmasına imkan yara-
dır. Mühasibat uçotu vә hesabatları informa-
siyalarının analitik işlәnmәsi hәm müәssisәnin 
daxili idarә edilmәsindә, hәmdә xarici isti-
fadәçilәrә tәqdim edilmәsi üçün istifadә olunur. 

Mühasibat uçotu informasiyalarından mü-
әssisәlәrin rәhbәr işçilәri, mühasiblәri ilә ya-
naşı vergi oqranları, investorlar, bank 
mütәxәssislәri, hüquqşünaslar vә s. geniş isti-
fadә edirlәr. Ona görә dә bir sıra hallarda mü-
hasibat uçotunu “Sahibkarlığın dili” kimi ad-
landırırlar. Bu dildә danışmalı olan sahibkarın 
fәaliyyәtinin bütün iştirakçıları mühasibat uço-
tunun nәzәri vә tәcrübi әsaslarından vә onun 
anlayış vә terminlәrindәn daha çox istifadә 
edirlәr. 

Bir çox iqtisadi alimlәrin tәdqiqat vә hesab-
lamalarına görә dünya ölkәlәrinin iqtisadiyya-
tının idarәedilmәsindә istifadә olunan infor-

masiyaların 70 faizdәn çoxu müha-
sibat(maliyyә) uçotu vә hesabatları mәlu-
matlarıdır. Bir qayda olaraq iqtisadi subyek-
tlәrin bütün әmlakı, o cümlәdәn әsas vasitәlәr, 
xammal-materiallar, yanacaq-energetika, 
әmәk vә maliyyә ehtiyatları informasiyaları 
mühasibat uçotunda sistemlәşmiş şәkildә top-
lanaraq istehsalat, maliyyә-tәsәrrüfat fәaliyyәti 
üzrә istәnilәn nәticәlәrin әldә olunmasına 
şәrait yaradılır. 

  İnformasiyaların idarәetmә sistemindә 
faydalı istifadә olunmasını tәmin etmәk üçün 
mühasibat uçotunun tәşkili yüksәk sәviyyәdә 
olmalıdır. Yüksәk sәviyyәdә tәşkil olunmuş 
mühasibat uçotu Maliyyә Hesabatının 
Beynәlxalq Standartlarına (MHBS) uyğun-
laşdırılması, hesablama texnikasından geniş 
istifadә edilmәsinә şәrait yaradır. Keyfiyyәtli 
tәşkil olunmuş mühasibat uçotu informa-
siyaları müәssisә vә tәşkilatların istehsal 
әmәliyyatlarının bütün mәrhәlәlәrinә nәzarәt 
etmәklә müxtәlif idarәetmә mәrhәlәlәrindә 
idarәetmә qәrarlarını әsaslandırmaq vә qәbul 
edilmәsindә başlıca mәnbәdir.  

Buradan belә qәnaәtә gәlmәk olur ki, mü-
hasibat uçotu- müәssisәnin, tәşkilatın idarә-
etmә vә informasiya sisteminin әsasıdır. Mü-
hasibat(maliyyә) informasiyaları bazar müxa-
nizminin vacib elementi olmaqla, müәssisәnin 
maliyyә tәsәrrüfat fәaliyyәtinin tәn-
zimlәnmәsindә vә sәmәrәli fәaliyyәt göstәr-
mәsindә başlıca rol oynayır. Bu vәzifәnin ye-
rinә yetirilmәsindә mühasibat uçotunun bütün 
bölmәlәri, o cümlәdәn mövcud ehtiyatlardan 
sәmәrәli istifadә olunması mәhsul istehsalı, 
sәrf olunmuş mәsrәflәrin hәcmi, qiymәtlәrin 
düzgün tәtbiq olunması müәssisәlәrin rәqabәt 
qabiliyyәtini vә davamlı inkişafını tәmin edir.  

Abstract  

